
Udaleko langileek mosaiko bat osatuko dute euskararen alde Cristina Enea parkeazaintzeko eskatu dio Haritzaldek Udalari

kanpaina - Donostiako Udaleko langileek euskararen aldeko mosaiko koloretsu bat osatuko dute gaur eguerdian. Udalean ere euskaraz kanpainaren baitan, langileak euskaraz mintza
daitezen animatu nahi ditu Udalak eta euskal hizkuntzarekiko atxikimendu hori mosaiko erraldoi batean islatu nahi du. Juan Karlos Izagirre alkatea buru, udalbatza osatzen duten alderdi
politiko guztietako ordezkariak ere izango dira argazkian langileekin batera, baita sindikatuetako ordezkariak ere. Argazkia Alderdi Ederreko terrazan aterako dute. - N.G.

ingurugiroa - Cristina Enea parkeko biodibertsitatea zaintzeko neurri bereziak jartzeko eskatu dio Hari-tzalde elkarteak Udalari. Elkarteak gogor salatu zuen 2006ko obrek egindako kaltea
eta ordutik egoera ez dela hobetu dio: haien esanetan, katuen ugaritzeak hegaztien biziraupena kolokan jartzen du, kanpoko espezie arrotzak ugaritu dira eta hesi asko puskatuta daude.
Txakurrak aske paseatzea ere bertan bizi diren animalientzat onuragarria ez dela dio elkarteak. Horregatik eta parkearen biodibertsitatea babesteko zaintza zerbitzu berezia ezartzeko eskatu
du Haritzaldek. - N.G.

